
Հ Ի Մ Ն Ա Վ Ո Ր ՈՒ Մ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԱՊՐԻԼԻ 4-Ի N470-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

Հայաստանի Հանրապետության կառավարության 2024 թվականի ապրիլի 4-ի «Գույքի նվիրատվությունն ընդունելու և գույք ամրացնելու մասին» N470-Ա որոշման (այսուհետ՝ Որոշում) 1-ին կետի համաձայն, նախատեսվում է ընդունել Որոշման հավելվածի ցանկում ներառված գույքի նվիրատվությունը Հայաստանի Հանրապետությանը և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)։
Նույն Որոշման 2-րդ կետով սահմանվել է, որ Որոշման ընդունումից հետո երկամսյա ժամկետում ՀՀ Արարատի մարզի Արտաշատ համայնքի և ՀՀ Կոտայքի մարզի Գառնի համայնքի ղեկավարների հետ կնքվելու է հողամասի նվիրատվության պայմանագրեր և իրականացվելու են գույքի հանձնման-ընդունման աշխատանքներ, սակայն գույքի տեղազննությունից հետո պարզ է դարձել, որ հավելվածի ցանկում ներառված գույքի նկատմամբ առկա են անհամապատասխանություններ։
Վերոնշյալի հիման վրա Կոմիտեի կողմից մշակվել է սույն նախագիծը, որով նախատեսվում է Որոշման մեջ կատարել համապատասխան փոփոխություններ և լրացումներ։
Նախագծով առաջարկվում է Որոշման մեջ կատարել մի շարք տեխնիկական փոփոխություններ, ինչպես նաև առաջարկվում է Որոշման 2-րդ կետը շարադրել նոր խմբագրությամբ՝ համաձայն որի նախագիծն ուժի մեջ մտնելուց հետո մեկամսյա ժամկետում Հայաստանի Հանրապետության Արարատի մարզի Արտաշատ համայնքի և Հայաստանի Հանրապետության Կոտայքի մարզի Գառնի համայնքի ղեկավարների հետ համատեղ կապահովվեն նվիրատվության պայմանագրերի կնքման աշխատանքների կատարումը՝ դրանում սահմանելով, որ պայմանագրերի կնքման և գույքի նկատմամբ իրավունքի պետական գրանցման աշխատանքները ենթակա են իրականացման Հայաստանի Հանրապետության Արարատի մարզի Արտաշատ համայնքի և Հայաստանի Հանրապետության Կոտայքի մարզի Գառնի համայնքի միջոցների հաշվին։
Նախագծով սահմանվել է նաև, որ նվիրատվության պայմանագրի կնքումից հետո 15-օրյա ժամկետում համապատասխան համայնքների ղեկավարների հետ կնքել Պահատվության պայմանագիր՝ դրանում սահմանելով, որ. պայամանգրերը կնքվում են անժամկետ և անհատույց։
ՆԵրկայացվող նախագծով Կոմիտեի նախագահին հանձնարարվել է գույքի հանձնման-ընդունման և պահատվության տրամադրման աշխատանքների ավարտից հետո ձեռնարկել միջոցներ գույքի սահմանների ճշտման, ըստ անհրաժեշտության հողամասերի նպատակային և գործառնական նշանակությունների փոփոխման, առկա ինքնակամ կառույցների օրինականացման և այլ տվյալների ճշգրտման աշխատանքների կատարման ուղղությամբ։

